
CHDPU Geografiya kafedrasi professri A.K.Urazbayev taqrizi ostida

AMUDARYO HOZIRGI DELTASI TABIAT KOMPONENTLARINING TABAQALANISHIDA RELYEF
STRUKTURASINING ROLI
Annotatsiya

Magqolada Amudaryo hozirgi deltasi tabiat komponentlarining tabaqalanishida ilk bor relyef strukturasining roli baholandi.
Bizning olib borgan tadqiqotlarimiz asosida sug‘orilmaydigan hududlardagi kichik deltalar misolida tabiat komponentlarining
tizimli tabaqalanishi ko‘rib chiqiladi. Bu kichik deltalarning yuqori gismida avtomorf rejimidagi tabiat komponentlari ustunlik
qilsa, quyi qismida esa gidromorf rejimidagi tabiat komponentlari ko‘p maydonni egallaydi. Shu bilan bir qatorda bu kichik
deltalardagi “Elementar landshaft” guruhlarining tabaqalanishi ham ko‘rib chiqiladi. Kichik deltalarning yuqori qismida elyuvial
elementar landshafti ustunlik qilsa, quyi qismida esa superakval elementar landshafti ustunlik qiladi.

Kalit so‘zlar: Tabiat komponentlar, kichik deltalar, relyef strukturasi, “elementar landshaft” guruhlari, balandlik va pastliklar,
tuproqlarning meliorativ holati.

THE ROLE OF THE RELIEF STRUCTURE IN THE CLASSIFICATION OF NATURAL COMPONENTS OF THE
PRESENT AMUDARYO DELTA
Annotation

In the article, the role of the relief structure in the stratification of the natural components of the current Amudarya delta was
evaluated for the first time. On the basis of our research, the systematic classification of natural components is considered on the
example of small deltas in non-irrigated areas. In the upper part of these small deltas, the natural components of the automorphic
mode dominate, while in the lower part, the natural components of the hydromorphic mode occupy most of the area. In addition,
the stratification of the "Elementary landscape" groups in these small deltas is also considered. In the upper part of the small
deltas, the eluvial elemental landscape dominates, and in the lower part, the superaquatic elemental landscape dominates.

Key words: Natural components, small deltas, relief structure, "elementary landscape" groups, elevations and depressions, land
reclamation.

POJIb CTPYKTYPbBI PEJIBE®A B KJTACCUPUKALMA TPUPOJIHBIX KOMIIOHEHTOB COBPEMEHHOMN
JAEJbTBI AMYIAPBU
AHHOTaALMSA

B crarbe BmepBble OIEHEHA POJIb CTPYKTYPhI penbeda B muddepeHiraiuy mpUpOIHBIX KOMIOHEHTOB COBPEMEHHON EJbThI
Awmynapeu. Ha ocHOBe HamMx MCCIeI0BaHUN pacCMOTPEHa CHCTeMHast An(depeHInalis MPUPOAHBIX KOMIIOHEHTOB Ha IIpHMepe
MEJIbKUAX JAENbT HEOPOIIAeMbIX TEPPHUTOPHIL. B BepxHe# 4acTH 3THX MENbKH3 AENBT MPeoOIagaroT MPUPOJHBIE KOMITOHEHTHI
aBTOMOP(GHOTO PeXKMMA, & B HMKHEI 4acTH OONBIIYIO MJIOIIAAb 3aHUMAIOT MPUPOJAHUE KOMIIOHEHTHI THAPOMOP(HOTO pexuma.
Kpome Toro, paccmarpuBaetcs Takxke AuddepeHIrauu rpymnn «NEeMEHTapHBIX JaHAMIA(QTOB» B 3TUX MEIbKHX IeNbTax. B
BEPXHEH YacTH MEIbKUX ACNBT MPeoOiagacT MIOBUANBHBINA 3JIEMEHTAPHBIA JaHAmAa(T, a B HIXKHEH YacTH — CyNepakBaIbHBIX
3JIEMEHTAPHBIX JTaHAIIa(TOB.

KunroueBbie cioBa: [IpupoaHbie KOMIIOHEHTBI, MENBKHE AENBThI, CTPYKTypa penbeda, TPYIIBl «IJIEMEHTAPHBIX JTaHAMA(PTOBY,
MOBBIIICHUS U TOHIKEHHSI, METHOPATUBHOE COCTOSHHE MTOYB.

Delta geotizimlaridagi kichik deltalar relyefining daraxtsimon strukturasini taxlil qilish davomida relyef tarixining
geologiyasini bilish muxim ilmiy axamiyatga yega (Akulov, 1960; Arxangelskiy, 1931). Amudaryo xozirgi deltasi relyefining
tabily daraxtsimon strukturasi Amudaryo va uning tarmoqlari: Uldaryo, Erkindaryo, SHo‘rtamboy, Oqboshli va boshqalar
natijasida xosil bulgan. Tarmoqlarning uzoq yillar davomidagi migratsiyasi natijasida ,, shoxlanuvchi “ tuproq-geologik tizimi
vujudga kelgan. Natijada xosil bo‘lgan kichik deltalar relyefining daraxtsimon strukturasi tuproq xillari va mexanik tarkibiga
hamda landshaft xillariga to‘g‘ridan-to‘g‘ri ta’sir etadi. Shuning uchun ham hosil bo‘lgan kichik deltalar relfining daraxtsimon
strukturasi delta landshaftlarining tabaqalanishida asosiy geografik omil bo‘lib hisoblanadi, ya’ni landshaftlarning
tabaqalanishiga relyefning tiplari emas, balki uning tabiiy strukturasi ta’sir etmoqda. Qisqa qilib aytganda, daraxtsimon struktura
— bu kichik deltalar relyefining atributi, ya’ni asosiy xususiyatidir. Umuman olganda, Amudaryo hozirgi deltasining relyef
strukturasi o‘lchami bo‘yicha katta daraxtsimon strukturadan tashkil topgan bo‘lsa, uning tarmoqlarining faoliyati natijasida hosil
bo‘lgan kichik deltalar esa maydoni kichik bo‘lgan relyefning daraxtsimon strukturalaridan tuzilganligi ravshanlashmoqda.
Boshkacha so‘z bilan aytganda, Amudaryo hozirgi deltasining hosil bo‘lishi uzoq yillarga cho‘zilganligi sababli, barcha kichik
deltalar bir davrning o‘ziga hosil bo‘lmagan, ya’ni kichik deltalarning hosil bo‘lishi janubdan boshlanib, shimol tomon davom
etgan va buning natijasida kichik deltalarning yoshi ham xilma-xildir. Qisqa qilib aytganda, 1961 yildan so‘ng Amudaryo suv
rejimining keskin kamayishi natijasida kichik deltalarning vujudga kelishi uchun sharoit umuman bo‘lmagan, ya’ni kichik
deltalarning hosil bo‘lishi uchun Amudaryoning tarmogqlari katta energiyaga ega bo‘lishi kerak. Ana shuning uchun xam 1961
yildan so‘ng Qozoqdaryo-Ko‘hnadaryo kichik deltasidan keyin kichik deltadar xosil bo‘lmagan.

Sug‘orilmaydigan hududlardagi relyef daraxtsimon strukturasining tabiat komponentlarining tabaqalanishiga ta’sirini
Amudaryo hozirgi deltasi o‘ng qirg‘og‘idagi Qizketken-Chimboy, Erkindaryo, SHo‘rtamboy va Ko‘hnadaryo-Qozoqdaryo kichik
deltalari misolida ko‘rib chiqamiz. Aynigsa Qizketken-Chimboy kichik deltasining relyefi garchi daraxtsimon strukturasiga ega
bo‘lsa ham, ammo delta o‘zining ichki tuzilishi bo‘yicha Erkindaryo, SHo‘rtamboy va Ko‘hnadaryo-Qozoqdaryo kichik
deltalaridan tubdan farq qiladi. Qizketken-Chimboy kichik deltasi o‘zining maydoni bo‘yicha Amudaryo hozirgi deltasi o‘ng
qirg‘og‘idagi kichik deltalar ichida birinchi o‘rinni egallaydi. Bu kichik delta Amudaryo hozirgi deltasi o‘ng qirg‘og‘idagi yagona
delta, ya’ni Nukus shahri atrofidan boshlanib, Orol dengizining 1961 yildagi chegarasigacha davom etadi. SHo ‘rtamboy kichik
deltasi garchi Nukus shaxri yaqinidan boshlangan bo‘lsa ham, u Kuskanatau qirining janubida tugaydi. Erkindaryo kichik deltasi



Dao‘tko‘l suv omborining garbidan boshlanib, quyi qismida Ko‘hnadaryo-Qozoqdaryo kichik deltasi bilan tutashib ketadi. Bu
kichik deltalarning maydonlari va ichki tuzilishlari turlicha bo‘lganligi uchun ularning landshaftlar tabaqalanishiga ta’siri
turlichadir. Qizketken-Chimboy kichik deltasi o‘zining kelib chiqish tarixi bo‘yicha Amudaryo hozirgi deltasidagi kichik deltalar
SHo‘rtamboy, Uldaryo bilan tengdosh bo‘lib, olimlar uning yoshi 5000 yil ( Lopatin, 1957 ) deb hisoblashadi.

Kichik deltalardagi balandliklarning shoxlanuvi daraxtsimon bo‘lib, shoxlanish nuqtalarning yoki tugunlarining soni
M.SH. Ishanqulov (1986) va A.K.Urazbayev (2002), Sh.L.Ibroimovlarning (2023) ma’lumotlariga ko‘ra tarmoqlarning
energiyasiga bog‘liqdir.

Delta geotizimlarida yer usti suv oqimi natijasida hosil bo‘lgan relyef strukturasini “oqimlar” strukturasi deb atash
magsadga muvofiqdir. Hosil bo‘lgan har bir o‘zanbo‘yi balandliklarining va o‘zanlararo pastliklarning yo‘nalishi albatta yer usti
suv oqimining faoliyati bilan bog‘liqdir. Aslida yengil mexanik tarkibga ega bo‘lgan yotqiziqlarning yotqizilishi natijasida har xil
ko‘rinishdagi o‘zanbo‘yi balandliklari hosil bo‘lgan. Hosil bo‘lgan bu o‘zanbo‘yi balandliklari hozirgi vaqtda yer usti suv
oqimining daraxtsimon strukturasini belgilab beradi (Urazbayev, Xursanov, 2023). Agar biz Qizketken-Chimboy kichik deltasi
misolida yer usti suv oqimlarining daraxtsimon strukturasini tahlil giladigan bo‘lsak, eng baland o‘zanbo‘yi balandliklaridan
sharq tomonga yo‘nalgan balandliklar asosan shimoli-sharq yo‘nalishida bo‘lsa, g‘arb tomonga yo‘nalgan balandliklar asosan
shimoli-g‘arb yo‘nalishida bo‘ladi. Kichik deltalar relyefinining daraxtsimon strukturasi yer usti suv oqimlarining daraxtsimon
strukturasini belgilab beradi, ya’ni yer usti suv oqimining daraxtsimon strukturasi kichik deltalardagi relyef daraxtsimon
strukturasininig mahsulidir. Yer usti suv oqimiga bog‘liq holda relyef strukturasining hosil bo‘lishi har bir kichik deltalarninig
vujudga kelish tarixi bilan bog‘langan bo‘lib, bir xil o‘lchamdagi o‘zanbo‘yi balandliklari har xil kichik deltalarda deyarli
o‘zgarmaydi.

Turkmangirilgan qumlardan so‘ng Qizketken-Chimboy kichik deltasining quyi qismidagi balandliklarning yunalishi
asosan shimol tomonga yunalgan bo‘lib, yer usti suv oqimi barcha energiyasi bilan Orol dengizi tomon xarakat qilgan. Shuning
uchun ham yer usti suv oqimining yo‘nalishi bilan bog‘liq bo‘lgan balandliklarning yo‘nalishi bir-biriga mos keladi. Shu
jarayonlarni e’tiborga olgan holda relyef strukturasini “oqimlar” strukturasi deb atalishi xam bejis emas. Chunki har bir
balandliklarning tarixi har bir suv oqimining tarixi bilan bog‘liqdir. Boshqacha aytganda, relyef plastikasi kartasini I.N. Stepanov
( 1986 ) “oqimlar” kartasi deb atashi olimning haq elanligini ko‘rsatadi. Turkmangqirilgan qumdan so‘ng oqimlarning shimolga
qarab xarakatlanishi avvalambor, bir tomondan oqimlarning energiyasiga bog‘liq bo‘lsa, ikkinchi tomondan esa delta xosil
bo‘lishi shimolga qarab davom etayotganida bo‘lgan.

Har bir kichik deltalar, shu jumladan, Qizketken-Chimboy kichik deltasi ham yugqori, o‘rta va quyi qismlardan iborat. Bu
gismlar maydon jihatdan katta yoki kichik bo‘lishi albatta, kichik delta xosil gilgan tarmoqning energiyasiga bog‘liq bo‘lgan
bo‘ladi. Agar biz Qizketken-Chimboy kichik deltasini “ideal” obyekt sifatida tahlil qiladigan bo‘lsak, u holda yuqori gismda
asosan elyuvial elementar landshafti yoki suv-geokimyoviy tartibi bo‘yicha avtomorf landshafti (grunt suvining chuqurligi 7 m
dan past) joylashgan bo‘lsa, o‘rta qismda trans-elyuvial elementar landshafti yoki yarim gidromorf landshaftlari (grunt suvining
chuqurligi 3-7 m) ustunlik giladi. Eng quyi qismida superakval elementar landshaftni yoki gidromorf landshafti (grunt suvining
chuqurligi 0-3 m) bo‘ladi. Aytib o‘tilgan landshaftlarning tabaqalanishi asosan kichik deltalarning yuqori qismidan quyi qismi
tomon qonuniy o‘zgarishidir. Kichik deltalarning yuqori qismidan quyi qismi tomon tizimli o‘zgarishi landshaftlarning
daraxtsimon relyef strukturasi bilan tabiiy birikuvining natijasidir. Boshqacha so‘z bilan aytganda, xuddi shu tartibda
landshaftning komponentlari bo‘lgan tuproq va o‘simlik qoplamining strukturalari ham o‘zgaradi, ya’'ni relyefning daraxtsimon
strukturasi bilan tuproq va o‘simlik qoplamlarining strukturalari ham bog‘langandir.

Har bir elementar landshaft guruxlarining yoki suv-geokimyoviy tartibi bo‘yicha avtomorf, yarim gidromorf, gidromorf
landshaftlarning qonuniy ravishda kichik deltalarning yuqori qismidan quyi qismi tomon yoki o‘zanbo‘yi balandliklaridan g‘arb
va sharq tomon almashinib borishini landshaftlarning strukturali tabaqalanishi deb ataymiz. Chunki xar bir kichik deltaning
ma’lum bir gismida u yoki bu landshaft guruxining hosil bo‘lishi qonuniyat asosida joylanishining natijasida yuzaga keladi.
Misol uchun, agar xudud sug‘orilmaydigan bo‘lsa, u xolda kichik deltaning yuqori qismida hech qachon superakval elementar
landshafti yoki gidromorf landshafti joylashmagan bo‘lgani singari, kichik deltaning quyi qismida ham hech qachon elyuvial
elementar landshafti uchramaydi. Shuning uchun ham har bir kichik deltadagi landshaftlarning tabaqalanishini tahlil gilishdan
avval kichik deltalardagi yuqori, o‘rta va quyi qismlarining maydon o‘lchamlariga katta e’tibor berish kerak bo‘ladi, ya'ni har bir
gismda qonuniy ravishda bo‘ladigan elementar landshaft guruxlari yoki landshaft xillari bo‘ladi. Kichik deltalarning yuqori, o‘rta
va quyi qismlarida o‘ziga xos landshaft guruhlarining yoki landshaft xillarining mos kelishi birinchi navbatda kichik deltalardagi
relyefning daraxtsimon strukturasiga bog‘liqdir. Aniqroq qilib aytganda, sug‘orilmaydigan xududlarning kichik deltalaridagi
relyefning daraxtsimon strukturasiga bog‘liq va qonuniy xolda landshaft xillarining mos kelishini yuqoridagi aytib
o‘tganimizdek, strukturali tabaqalanish deb ataymiz. Sug‘orilmaydigan hududlardagi kichik deltalarda landshaftlarning
tabaqalanishi relyefning daraxtsimon strukturasiga mos keladi. Boshqacha so‘z bilan aytganda, relyefning daraxtsimon
strukturasida grunt suvining chuqurligi ham tizimli ravishda o‘zgaradi, ya’ni delta geotizimlarida landshaftlarning
tabaqalanishida grunt suvining chuqurligi ham muhim rol o‘ynaydi.

Qizketken-Chimboy kichik deltasidagi o‘zanbo‘yi balandliklaridan sharq va g‘arb tomonga yo‘nalgan balandliklardagi
lantshaftlarning tabaqalanishini taxlil qiladigan bo‘lsak, ular bir-biridan tubdan farq qiladi. Qizketken-Chimboy kichik
deltasidagi o‘zanbo‘yi balandliklaridan sharq tomonga yo‘nalgan balandliklar va pastliklar asta-sekinlik bilan sharqda Karateren
ko‘li atrofidagi pastliklar bilan tutushib ketadi. Bu xolatda superakval elementar landshafti yoki gidromorf landshaftlari ustunlik
qiladi. Qizketken-Chimboy kichik deltasidagi sharq tomondagi pastliklar Amudaryo hozirgi deltasi o‘ng qirg‘og‘idagi eng past
hududlar bo‘lib, bu pastliklar sharq tomonda Beltau qiri bilan chegaradoshdir. Bu pastliklar bir tomondan Qizketken-Chimboy
kichik deltasining o‘zanbo‘yi balandliklari bilan chegaralansa, ikkinchi tomondan Beltau qiri bilan chegaradosh bo‘lganligi
sababli gidromorf landshaftlarda sho‘rlanish jarayoni ustunlik qiladi. SHo‘rlanish jarayoni esa o‘z navbatida bir tomondan, shu
tomonga yo‘nalgan yer usti suv oqimi bilan bog‘liq bo‘lsa, ikkinchi tomondan, grunt suvlarining tabiiy oqimlari bilan bog‘liqdir.
Ushbu hududlarda sho‘rlanish jarayonining faol bo‘lishi relyef strukturasi bilan bog‘langan bo‘lib, relyef strukturasi o‘z
navbatida yer usti suv oqimining va grunt suvlari tabiiy oqimining yo‘nalishini belgilab beradi. Boshqacha so‘z bilan aytganda,
bu hududlarda asosan gidromorf rejimidagi o°tloqli va tipik sho‘rxoklar tarqalgan bo‘lib, bu sho‘rxoklarning vujudga kelishi esa
to‘g‘ridan-to‘g‘ri grunt suvlarining chuqurliklari bilan bog‘langandir.

Qizketken-Chimboy kichik deltasining g‘arbida bu holat kuzatilmaydi, ya’ni o‘zanbo‘yi balandliklarining
yonbag‘irlaridan so‘ng boshlanadigan o‘zanlararo pastliklar kichik maydonni egallaydi. So‘ngra SHo‘rtamboy kichik deltasining
o‘zanbo‘yi balandliklari boshlanadi. SHo‘rtamboy kichik deltasi o‘z navbatida Kusnanatau girigacha davom etadi, ya’ni



SHo‘rtamboy kichik deltasi qo‘yi qismda Qizketken-Chimboy kichik deltasining g‘arbiy qismi, Erkindaryo kichik deltasining
sharqiy qismi bilan tutashganligi uchun bu xududda gidromorf rejimidagi o‘tloq va tipik sho‘rxoklar ustunlik giladi. Shunday
qilib, Qizketken-Chimboy kichik deltasining g‘arb va sharq tomonlaridagi relyef strukturasiga bog‘liq holda landshaftlarning
tabaqalanishi bir-biridan keskin farq qiladi. Bu farqlar avvalambor relyef daraxtsimon strukturasining ichki tuzulishiga bog‘liq
bo‘lib, Qizketken-Chimboy kichik deltasining g‘arbiy gismida o‘zanlararo pastliklar kichik maydoni egallagani uchun ham
gidromorf landshaftlar ko‘p o‘chramaydi. Boshqacha so‘z bilan aytganda, landshaftlarning tabaqalanishida relyef daraxtsimon
strukturasining ichki tuzilishi muxim rol o‘ynaydi, ya’ni relyef daraxtsimon strukturasining ichki tuzilishi deganda biz odatda
kichik deltaning qismlarida (yuqori, o‘rta va qo‘yi) relyef elementlarining (balandliklar va pastliklar) bir-biriga bo‘lgan
munosabatlarini tushunamiz. Qisqa qilib aytganda, har bir kichik deltalardagi relyefning daraxtsimon strukturasidagi
landshaftlarning tabaqalanishda relyefning elementlari katta rol o‘ynasada, ammo ularning geografik o‘rni (yuqori, o‘rta, quyi
qismlarda) yanada katta rol o‘ynaydi.

Qizketken-Chimboy kichik deltasi quyi qismining sharqida qumliklar joylashgan bo‘lib, bu qismda qonuniyat bo‘yicha
superakval elementar landshafti yoki gidromorf landshafti bo‘lishi kerak. Ammo bu hududda avtomorf landshafti ustunlik qiladi.
Bizningcha, Orol dengizi sathining pasayishi bilan bu xududdagi grunt suvi sathining pastga tushishi oqibatida avtomorf
rejimidagi landshaftlar hosil bo‘lgan, ya’ni grunt suvining sathi landshaftlarning hosil bo‘lishiga to‘g‘ridan-to‘g‘ri ta’sir etgan.
Shu bilan bir qatorda, Qizketken-Chimboy kichik deltasi kuyi qismining markazida joylashgan balandliklar shu hududdagi
Jiltirbas ko‘li atrofidagi pastliklar bilan tutashib ketadi. Shuning uchun xam deltaning bu gismida superakval elementar landshafti
yoki gidromorf landshafti hukmronlik qiladi. Boshqacha so‘z bilan aytganda, Qizketken-Chimboy kichik deltasining quyi
qismida joylashgan Jiltirbas ko‘li atrofida grunt suvining yaqin joylashganligi sababli bu hududda gidromorf rejimidagi
landshaftlar ustunlik qiladi.

Sho‘rtamboy kichik deltasidagi landshaftlarning tabaqalanishi Qizketken-Chimboy kichik deltasidan tubdan farq qiladi.
SHo‘rtamboy kichik deltasining yuqori qismidagi balandliklar Amudaryo o‘zanbo‘yi balandliklari bilan tutashib ketganligi
uchun, bu hududda elyuvial elementar landshafti yoki avtomorf landshafti ustunlik giladi. SHo‘rtamboy kichik deltasini hosil
qilgan tarmoqning energiyasi ancha kam bo‘lganligi uchun bu delta Qizketken-Chimboy kichik deltasiga qaraganda bir necha
marta kichikdir. Tarmoqning energiyasiga bog‘liq holda o‘zanbo‘yi balandliklari juda tor va o‘zanlararo pastliklarning maydoni
ham juda kichik. Bu deltaning yuqori qismidan tashqari o‘rta va quyi qismlari sug‘orma dehqonchilikda keng foydalaniladi.
Shuning uchun ham o‘rta va quyi qismlarining balandliklarida trans-elyuvial elementar landshafti hukmronlik qilsa, pastliklarda
esa superakval elementar landshafti yoki gidromorf rejimidagi landshaftlar ustunlik qiladi. SHo‘rtamboy kichik deltasi
Kuskanatau qiriga yetmasdan tugaydi, yani quyi qismdagi gidromorf landshaftlarga yer usti suv oqimi va grunt suvining tabiiy
oqimiga bog‘liq holda bu landshaftlarda sho‘rlanish jarayoni ustunlik giladi. SHo‘rtamboy kichik deltasida Qizketgen-Chimboy
kichik deltasiga o‘xshab boshlang‘ich shoxlanuvchi nuqtadan tashqari boshqa shoxlanuvchi nuqtalar yo‘q. Chunki qo‘shimcha
shoxlanuvchi nuqtalarning bo‘lishi tarmoqlarning energiyasiga juda bog‘liqdir. SHo‘rtamboy kichik deltasining o‘zanbo‘yi
balandliklari garchi juda tor bo‘lsa ham, ammo topografik kartalarda yaxshi kuzatiladi. SHo‘rtamboy tarmog‘i o‘zanbo‘yi
balandliklarining hosil bo‘lishi ham yotqiziqlarning yotqizilishi natijasida sodir bo‘lgan. Shunday qilib, SHo‘rtamboy kichik
deltasida ham landshaftlarning tabaqalanishi relyef elementlari bo‘lgan balandliklar va pastliklar bilan bog‘langan bo‘lib, o‘rta va
quyi qismlarida asosan yarim gidromorf va gidromorf landshaftlarining ustunlik qilish jarayoni yaqin joylashgan grunt suvlari
bilan bog‘liqdir. Qisqa qilib aytganda, kichik deltalardagi relyefning daraxtsimon strukturasi nafaqat landshaftlarning
tabaqalanishiga, balki shu bilan bir qatorda grunt suvlari chuqurligining tabaqalanishiga ham to‘g‘ridan-to‘g‘ri ta’sir etadi, ya'ni
grunt suvlari chuqurligining relyef daraxtsimon strukturasi bilan aloqadorligi 0‘z navbatida landshaftlarning tabaqalanishiga ham
tasir etadi.

Delta geotizimlaridagi kichik deltalarning daraxtsimon strukturalari tabiat komponentlarining tabaqalanishiga ta’sir etishi
bo‘yicha bir-biridan farq qiladi. Relyefning daraxtsimon strukturasi Amudaryo hozirgi deltasi sug‘orilmaydigan hududlardagi
kichik deltalarga hosdir. Relyefning daraxtsimon strukturasida yer usti suv oqimi bir tomonlama yo‘nalgan bo‘ladi. Boshqacha
so‘z bilan aytganda, relyefning daraxtsimon strukturasi ham obyektiv borliq bo‘lib, ular tabiat komponentlarining tabaqalanishiga
ta’sir etish jarayonlari bo‘yicha bir-biridan keskin farq qiladi.

